
ԱՄՓՈՓԱԹԵՐԹ
Ս.Թ. ԱՊՐԻԼԻ 27-ԻՆ ԿԱՅԱՑԱԾ ՄՇՏԱՊԵՍ ԳՈՐԾՈՂ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ ԹԻՎ ԿԱ/123-2026 ԱՐՁԱՆԱԳՐՈՒԹՅԱՆ 13-ՐԴ ԿԵՏԻ Ա ԵՎ Բ ԵՆԹԱԿԵՏԵՐՈՎ ՏՐՎԱԾ ՀԱՆՁՆԱՐԱՐԱԿԱՆՆԵՐԻ ԿԱՏԱՐՄԱՆ ՎԵՐԱԲԵՐՅԱԼ


	1. [bookmark: _GoBack]ՀՀ մրցակցության և սպառողների շահերի պաշտպանության հանձնաժողով
	

	Մրցակցության և սպառողների շահերի պաշտպանության հանձնաժողովի նախագահ Գեղամ Գևորգյանի առաջարկությամբ լրացուցիչ կճշգրտվի և կհավաստվի, որ ՀՀ ազգային ժողով ներկայացված համապատասխան օրենքի փաթեթում առկա է կոնյակի ակցիզային հարկով հարկման ժամանակ կիրառվող նվազագույն գինը հանելու կարգավորում, հակառակ դեպքում՝ վերջինս կսահմանվի սույն նախագծի շրջանակներում:
	Ընդունվել է:
Ս.թ. մայիսի 6-ին ՀՀ ազգային ժողովի կողմից երկրորդ ընթերցմամբ և ամբողջությամբ ընդունվել է Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը (Կ-1256-10.02.2026-ՏՀ-011/2ամբ), որի 17-րդ հոդվածի 2-րդ կետով ուժը կորցրած է ճանաչվում, մասնավորապես, ՀՀ հարկային օրենսգրքի 88-րդ հոդվածի 5-րդ մասը, որով սահմանված են ակցիզային հարկով հարկման նպատակով կիրառվող կոնյակի նվազագույն գները:

	2. ՀՀ պետական եկամուտների կոմիտե
	

	Պետական եկամուտների կոմիտեի նախագահի առաջին տեղակալ Վրեժ Մխիթարյանի առաջարկությամբ կվերանայվի և տեխնիկապես կշտկվի խաղողից պատրաստված ալկոհոլային խմիչքի ԱՏԳ ԱԱ դասիչը՝ այն ներառելով մրգային օղիների համապատասխան աղյուսակում:
	Ընդունվել է:

Օրենսգրքի 88-րդ հոդվածի 1-ին մասի աղյուսակի 2-րդ տողում սահմանված է ԱՏԳ ԱԱ 2208 (բացառությամբ 2208 90 330 0, 2208 90 380 0, 2208 90 480 0, 2208 20, 2208 30, 2208 40) ծածկագրին դասվող սպիրտային խմիչքների համար ակցիզային հարկի դրույքաչափը, սակայն ԱՏԳ ԱԱ 2208 20 890 0 և ԱՏԳ ԱԱ 2208 20 290 0 ծածկագրերին դասվող խաղողից պատրաստված օղիների մասով բացառություն նախատեսված չէ, ուստի տարընթերցումներից խուսափելու համար աղյուսակի 2-րդ տողը խմբագրվել է և այս ծածկագրերի մասով նույնպես սահմանվել է բացառություն:
Միաժամանակ, Օրենսգրքի 88-րդ հոդվածի 1-ին մասով սահմանված աղյուսակի 3-րդ տողը խմբագրվել է, որում ներառվել է նաև ԱՏԳ ԱԱ 2208 20 890 0 ծածկագրին դասվող՝ 2 լիտրից ավելի տարողությամբ խաղողից պատրաստված օղիները՝ հաշվի առնելով, այն որ նույն արտադրանքի՝ ԱՏԳ ԱԱ 2208 20 290 0 ծածկագրին դասվող՝ մինչև 2 լիտր տարողությամբ օղիներն արդեն իսկ ներառված են այս ապրանքախմբում: Ընդ որում, Օրենսգրքի 88-րդ հոդվածի 1-ին մասով սահմանված աղյուսակի 3-րդ տողի ապրանքային անվանախմբի նկարագրությունը նույնպես խմբագրվել է՝ հաշվի առնելով այն հանգամանքը, որ այն վերաբերում է պտուղներից և (կամ) հատապտուղներից պատրաստված օղիներին և հետևաբար անվանման մեջ խաղողից պատրաստված օղին առանձնացնելու անհրաժեշտությունը բացակայում է:



